
Rezime/Abstract

Sistem vlasti se najjednostavnije može definisati kao mehanizam odnosa zakonodavne, izvršne i sudske vlasti, zasnovan na
ustavu. Pri tome, zakonodavna i izvršna vlast su dvije vlasti političke sadržine, čiji se nosioci biraju po političkim
kriterijima. S druge strane, sudska vlast zahtijeva veliku stručnost, pa se njeni izvršioci biraju po stručnim kriterijima,
nezavisno od političkih vlasti, uvažavajući načelo samostalnosti i nezavisnosti. Shodno tome, centralno pitanje u vezi
odnosa između državnih vlasti je odnos zakonodavne i izvršne vlasti. Tradicionalne teorije na osnovu kojih se odvijaju
odnosi između državnih vlasti su teorija o podjeli vlasti i teorija o jedinstvu vlasti. Ideja podjele vlasti nastala je na temelju
potrebe da se ograniči apsolutna vlast pojedinca i istovremeno omoguće slobode i ljudska prava građana. Osnovno obilježje
podjele vlasti je ravnopravnost sve tri grane vlasti, ostvarene putem ustavnih instrumenata koji uspostavljaju ravnotežu u
njihovim međusobnim odnosima. S druge strane, načelo jedinstva vlasti se zasniva na hijerarhiji vlasti, tj. hijerarhijskom
odnosu između državnih organa koji obavljaju različite državne funkcije, u kome je jedan organ os

